
 ꤊꤟꤢꤩꤊꤟꤢꤨ ꤋꤢꤨ꤬ꤋꤛꤢꤩ꤭
 ꤒꤟꤢꤧ꤬ꤏꤝꤤ ꤓꤝꤟꤥ꤭ꤓꤛꤢ꤬ ꤙꤤ

ꤒꤟꤢꤧ꤬ꤗꤟꤢꤩ꤬ꤊꤢꤨ꤭

ꤞꤢꤧꤑꤢꤩ꤭ꤥ꤬ꤔꤟꤤ ꤒꤟꤢꤧ꤬ꤓꤝꤟꤥ꤭ ꤚꤤ꤬ꤊꤛꤢ꤭ꤒꤢ꤬ꤟꤢꤩ꤬ꤛꤢꤩ꤭

ꤊꤝꤤ꤭ꤓꤛꤢ꤬ ꤒꤟꤢꤧ꤬ꤒꤢ꤬ꤊꤢꤪꤒꤢ꤬ꤊꤢꤧ꤬

 ꤒꤟꤢꤧ꤬ꤚꤤ꤬ꤒꤟꤢꤧ꤬ꤊꤛꤢ꤭ ꤙꤢꤧ꤬ꤊꤛꤢꤔꤢ ꤊꤟꤢꤩꤊꤟꤢꤨ ꤋꤢꤨ꤬ꤋꤛꤢꤩ꤭ ꤒꤟꤢꤧ꤬ꤏꤝꤤ

 ꤓꤝꤟꤥ꤭ꤓꤛꤢ꤬ ꤔꤢ ꤒꤥ꤭ꤙꤢꤧ꤬ ꤗꤟꤢꤩ꤬ꤛꤢ꤬ꤋꤢꤧ꤬ ꤔꤟꤢꤧ꤬ ꤒꤟꤢꤧ꤬ꤗꤟꤢꤩ꤬ꤊꤢꤨ꤭

ꤒꤟꤢꤧ꤬ꤙꤢꤧ꤬ꤏꤢꤧ꤭ꤡꤟꤛꤢ ꤒꤢ꤬ꤟꤢꤩ꤬ ꤚꤤ꤬ꤊꤛꤢ꤭꤯ ꤡꤣ ꤘꤣ ꤢ꤬ꤑꤢꤩ꤭ ꤒꤢ꤬ꤙꤢ꤬



 ꤊꤟꤢꤩꤊꤟꤢꤨ ꤋꤢꤨ꤬ꤋꤛꤢꤩ꤭ ꤒꤟꤢꤧ꤬ꤏꤝꤤꤏꤢꤧ꤭ ꤛꤢꤩ꤭ꤗꤢ꤬ ꤢ꤬ꤙꤢꤧ꤬ꤏꤢꤧ꤭ꤜꤟꤢꤪ꤭ ꤢ꤬ꤊꤕꤜꤢꤪ꤭

ꤔꤢ ꤢ꤬ꤊꤢꤨ꤭ ꤘꤢ꤬ꤊꤢꤧ꤬ꤖꤢꤨ ꤔꤛꤢꤩ꤭ꤋꤥꤔꤛꤢꤩ꤭ꤊꤛꤢꤩ꤭ ꤜꤟꤢꤪ꤭ꤕꤚꤢꤧ

 ꤊꤟꤢꤩꤊꤟꤢꤨ ꤋꤢꤨ꤬ꤋꤛꤢꤩ꤭ ꤒꤟꤢꤧ꤬ꤏꤝꤤꤏꤢꤧ꤭ ꤛꤢꤩ꤭ꤗꤢ꤬ ꤢ꤬ꤙꤢꤧ꤬ꤏꤢꤧ꤭ꤜꤟꤢꤪ꤭ ꤢ꤬ꤊꤕꤜꤢꤪ꤭

ꤔꤢ ꤢ꤬ꤊꤢꤨ꤭ ꤘꤢ꤬ꤊꤢꤧ꤬ꤖꤢꤨ ꤔꤛꤢꤩ꤭ꤋꤥꤔꤛꤢꤩ꤭ꤊꤛꤢꤩ꤭ ꤜꤟꤢꤪ꤭ꤕꤚꤢꤧ

ꤞꤛꤥꤞꤛꤢ꤬ ꤒꤟꤢꤧ꤬ꤓꤝꤟꤥ꤭ꤓꤛꤢ꤬ ꤒꤢ꤬ꤟꤢꤩ꤬: 
ꤘꤢ꤬ꤊꤢꤧ꤬ꤖꤢꤨ ꤊꤟꤢꤩꤊꤟꤢꤨ ꤋꤢꤨ꤬ꤋꤛꤢꤩ꤭ 

ꤒꤟꤢꤧ꤬ꤕꤛꤢꤏꤢꤧ꤭ ꤒꤢ꤬ꤟꤢꤩ꤬

• ꤊꤟꤢꤩꤊꤟꤢꤨ ꤛꤢꤩ꤭ꤗꤢ꤬ ꤕꤝꤟꤥ꤭ꤒꤣ꤬ꤑꤢꤩ꤭ ꤔꤌꤣ꤬ ꤢ꤬ 

ꤗꤟꤢꤩ꤬ꤞꤛꤢꤩ꤭ ꤗꤟꤢꤩ꤬ꤏꤝꤤꤏꤢꤧ꤭ ꤘꤢ꤬ꤊꤢꤧ꤬ꤖꤢꤨ ꤞꤤ꤭ ꤔꤌꤣ꤬꤯

• ꤒꤟꤢꤧ꤬ꤏꤝꤤ ꤓꤝꤟꤥ꤭ ꤋꤢꤨ꤬ꤋꤛꤢꤩ꤭ ꤔꤢ ꤊꤟꤢꤩꤊꤟꤢꤨ 

ꤛꤢꤩ꤭ꤗꤢ꤬ ꤒꤢ꤬ꤊꤢꤪꤒꤢ꤬ꤊꤢꤧ꤬ ꤗꤟꤢꤩ꤬ꤒꤟꤢ꤭ꤒꤟꤢꤦ꤭ꤗꤢ꤬ 

ꤢ꤬ꤔꤟꤤꤕꤚꤢꤧ꤯ 

• ꤘꤢ꤬ꤊꤢꤧ꤬ꤞꤢꤚꤢ ꤔꤌꤣ꤬ ꤔꤢꤪ꤭ꤗꤟꤢꤩ꤬ ꤘꤢ꤬ꤊꤢꤧ꤬ꤖꤢꤨ 

ꤒꤟꤢꤧ꤬ꤗꤟꤢꤩ꤬ ꤘꤣ ꤊꤟꤢꤩꤊꤟꤢꤨ-ꤊꤜꤢꤧ꤭ 

ꤢ꤬ꤙꤢꤧ꤬ꤏꤢꤧ꤭ꤡꤟꤛꤢ ꤒꤢ꤬ꤟꤢꤩ꤬ꤞꤤ꤭ ꤟꤢꤩꤗꤢ꤬ ꤔꤌꤣ꤬ꤗꤢ꤬ 

ꤢ꤬ꤒꤥ꤭ꤙꤢꤧ꤬ ꤔꤢ ꤢꤨꤕꤢ꤬ꤒꤤ꤬ ꤒꤥ꤬꤯



 ꤊꤟꤢꤩꤊꤟꤢꤨ ꤋꤢꤨ꤬ꤋꤛꤢꤩ꤭ ꤒꤟꤢꤧ꤬ꤏꤝꤤꤏꤢꤧ꤭ ꤛꤢꤩ꤭ꤗꤢ꤬ ꤢ꤬ꤙꤢꤧ꤬ꤏꤢꤧ꤭ꤜꤟꤢꤪ꤭ ꤢ꤬ꤊꤕꤜꤢꤪ꤭

ꤔꤢ ꤢ꤬ꤊꤢꤨ꤭ ꤘꤢ꤬ꤊꤢꤧ꤬ꤖꤢꤨ ꤔꤛꤢꤩ꤭ꤋꤥꤔꤛꤢꤩ꤭ꤊꤛꤢꤩ꤭ ꤜꤟꤢꤪ꤭ꤕꤚꤢꤧ

 ꤊꤟꤢꤩꤊꤟꤢꤨ ꤋꤢꤨ꤬ꤋꤛꤢꤩ꤭ ꤒꤟꤢꤧ꤬ꤏꤝꤤꤏꤢꤧ꤭ ꤛꤢꤩ꤭ꤗꤢ꤬ ꤢ꤬ꤙꤢꤧ꤬ꤏꤢꤧ꤭ꤜꤟꤢꤪ꤭ ꤢ꤬ꤊꤕꤜꤢꤪ꤭

ꤔꤢ ꤢ꤬ꤊꤢꤨ꤭ ꤘꤢ꤬ꤊꤢꤧ꤬ꤖꤢꤨ ꤔꤛꤢꤩ꤭ꤋꤥꤔꤛꤢꤩ꤭ꤊꤛꤢꤩ꤭ ꤜꤟꤢꤪ꤭ꤕꤚꤢꤧ

 ꤊꤟꤢꤩꤊꤟꤢꤨ ꤋꤢꤨ꤬ꤋꤛꤢꤩ꤭ ꤞꤢꤧꤕꤜꤢꤪ꤬ꤕꤛꤢꤩ
 ꤢ꤬ꤑꤢꤩ꤭ ꤒꤟꤢꤧ꤬ꤗꤟꤢꤩ꤬ꤊꤢꤨ꤭ ꤒꤟꤢꤧ꤬ꤙꤢꤧ꤬ꤏꤢꤧ꤭

ꤓꤝꤟꤥ꤭ꤓꤛꤢ꤬ꤡꤟꤛꤢ ꤒꤢ꤬ꤟꤢꤩ꤬

• ꤏꤢꤪꤢꤩ꤬ ꤞꤢꤪ꤬ꤜꤢꤧ꤬ꤞꤢꤪ꤬ꤒꤟꤢꤪ,
• ꤏꤢꤪꤓꤛꤢ꤬ ꤟꤤ꤬-ꤊꤜꤛꤢ ꤒꤟꤢꤧ꤬ꤗꤟꤢꤩ꤬ ꤒꤢ꤬ꤟꤢꤩ꤬ 

(ꤗꤟꤢꤩ꤬ꤚꤛꤢꤋꤛꤢꤩ꤭ ꤊꤜꤛꤢ ꤔꤢ ꤟꤤ꤬ ꤋꤥ꤬ꤗꤥ꤬ 
ꤖꤢꤨꤔꤌꤣ꤬ꤒꤢ꤬ꤟꤢꤩ꤬),

• ꤒꤟꤢꤧ꤬ꤗꤟꤢꤩ꤬ ꤡꤛꤣꤞꤢꤨ꤭ ꤒꤟꤢ꤭ꤒꤟꤢꤧ꤬ ꤒꤢ꤬ꤟꤢꤩ꤬,
• ꤒꤟꤢꤧ꤬ꤗꤟꤢꤩ꤬ ꤤ꤬ꤋꤢꤦ꤬ ꤞꤢꤨꤓꤛꤢꤩ꤭ ꤔꤢ Gas-ꤊꤟꤢꤧ ꤒꤢ꤬ꤟꤢꤩ꤬

• ꤒꤟꤢꤧ꤬ꤗꤟꤢꤩ꤬ ꤏꤢꤦ ꤋꤢꤪꤗꤢꤨ꤭, ꤗꤤ꤬ꤖꤥ꤬, ꤤ꤬ꤏꤛꤣ꤬ ꤟꤛꤢꤩ꤬ꤡꤟꤛꤢ꤬ ꤒꤢ꤬ꤟꤢꤩ꤬,
• ꤒꤟꤢꤧ꤬ꤗꤟꤢꤩ꤬ ꤘꤣ ꤗꤟꤢꤩ꤬ ꤙꤤ ꤗꤤ꤬ꤊꤟꤢꤨ ꤟꤤ꤬ꤜꤟꤢꤧ꤭ ꤒꤢ꤬ꤟꤢꤩ꤬ (ꤢꤧꤒꤢ꤬ꤊꤤ꤬ 

ꤟꤢꤩꤔꤢ ꤓꤛꤢꤩ꤭ꤊꤟꤢꤨ꤭ꤙꤢꤪ ꤚꤥ꤭ꤊꤢꤨ꤭ ꤒꤢ꤬ꤟꤢꤩ꤬ ꤒꤟꤢꤧ꤬ꤗꤟꤢꤩ꤬),
• ꤒꤟꤢꤪꤓꤢꤧ ꤔꤢ ꤒꤟꤢꤪꤓꤢꤧꤙꤥ꤭ ꤒꤟꤢꤧ꤬ꤗꤟꤢꤩ꤬ ꤒꤢ꤬ꤟꤢꤩ꤬,
• ꤗꤟꤢꤩ꤬ꤓꤢꤩ꤬ ꤒꤟꤢ꤭ꤒꤟꤢꤧ꤬ ꤔꤢ ꤗꤤ꤬ꤊꤟꤢꤨ ꤒꤟꤢ꤭ꤒꤟꤢꤧ꤬ ꤟꤢꤨ ꤏꤢꤦꤢꤦ꤭ ꤗꤤ꤬ 

ꤒꤟꤢꤧ꤬ꤗꤟꤢꤩ꤬ ꤒꤢ꤬ꤟꤢꤩ꤬,
• ꤒꤟꤢꤧ꤬ꤗꤟꤢꤩ꤬ ꤗꤟꤢꤩ꤬ ꤙꤤ ꤙꤢꤩ꤬ꤕꤜꤢꤪ ꤒꤟꤢꤧ꤭ꤒꤟꤢꤧ꤬ ꤟꤤ꤬ꤘꤢꤨ꤬ꤊꤢꤨ꤭ ꤒꤢ꤬ꤟꤢꤩ꤬

ꤒꤟꤢꤧ꤬ꤙꤢꤧ꤬ꤏꤢꤧ꤭ ꤘꤣ ꤊꤟꤢꤩꤊꤟꤢꤨ ꤋꤢꤨ꤬ꤋꤛꤢꤩ꤭ 

ꤓꤝꤟꤥ꤭ꤓꤛꤢ꤬ꤡꤟꤛꤢ ꤒꤢ꤬ꤟꤢꤩ꤬ꤗꤢ꤬ ꤢ꤬ꤊꤢꤨ꤭ 

ꤒꤟꤢꤧ꤬ꤗꤟꤢꤩ꤬ꤙꤢꤧ꤬ꤙꤢꤧ꤬ ꤢ꤬ꤊꤜꤢꤪ꤭ꤙꤢꤧ꤬ꤙꤢꤧ꤬ 

ꤢ꤬ꤓꤝꤟꤥ꤭ꤡꤟꤛꤢꤜꤟꤢꤪ꤭ꤕꤚꤢꤧ ꤓꤌꤣ꤭ꤚꤢꤪ 

ꤊꤟꤢꤩꤚꤟꤥꤋꤢꤧ꤭ ꤊꤟꤢꤩꤡꤟꤢꤦ꤬ꤋꤢꤧ꤭ 

ꤙꤤꤋꤢꤧ꤭ꤒꤢꤩ꤭꤮ꤙꤢꤧ꤬ꤙꤢꤧ꤬ ꤙꤤ ꤊꤟꤢꤩꤊꤟꤢꤨ 

ꤊꤜꤛꤢ ꤓꤝꤟꤥ꤭ꤋꤢꤧ꤭ꤕꤚꤢꤧ ꤗꤟꤢꤒꤥ꤬ 

ꤢ꤬ꤙꤢꤧ꤬ꤏꤢꤧ꤭ꤡꤟꤛꤢ ꤜꤟꤢꤪ꤭ꤕꤚꤢꤧ꤯

ꤒꤟꤢꤧ꤬ꤗꤟꤢꤩ꤬ꤊꤢꤨ꤭ ꤢ꤬ꤙꤢꤧ꤬ꤏꤢꤧ꤭ꤡꤟꤛꤢ 

ꤊꤟꤢꤩꤊꤟꤢꤨ ꤋꤢꤨ꤬ꤋꤛꤢꤩ꤭ ꤒꤟꤢꤧ꤬ꤏꤝꤤꤏꤢꤧ꤭ꤛꤢꤩ꤭ 

ꤚꤤ꤬ꤊꤛꤢ꤭ꤒꤢ꤬ꤟꤢꤩ꤬ꤗꤢ꤬ ꤗꤟꤢꤟꤢꤪ 

ꤒꤟꤢꤧ꤬ꤗꤟꤢꤩ꤬ꤔꤌꤣ꤬ ꤙꤢꤧ꤬ꤔꤢꤪ꤭ꤢꤩ꤬ꤏꤢꤪ꤭ ꤟꤢꤧ꤭ꤚꤢꤩ꤬ 

ꤢ꤬ꤋꤢꤧ꤭ꤞꤤ꤭, ꤊꤟꤢꤩꤊꤟꤢꤨ ꤒꤥ꤬ꤗꤢ꤬ 

ꤊꤟꤢꤩꤒꤢ꤬ꤗꤟꤢꤪ ꤊꤟꤢꤨꤏꤢꤪ꤭ ꤢ꤬ꤋꤢꤧ꤭ꤞꤤ꤭, ꤢ꤬ꤢꤦ꤬ 

ꤢ꤬ꤊꤢ꤬ꤡꤟꤢꤨ ꤥ꤬ꤒꤥ꤬ ꤢ꤬ꤋꤢꤧ꤭ꤞꤤ꤭, ꤔꤢ ꤊꤢꤦ꤭ꤞꤛꤢ 

ꤟꤛꤢꤩ꤬ꤡꤟꤛꤢ ꤢ꤬ꤊꤟꤢꤨꤓꤛꤢ꤬ ꤔꤟꤢꤩ 

ꤒꤢ꤬ꤟꤢꤩ꤬ꤞꤤ꤭ ꤖꤢꤨꤔꤌꤣ꤬

ꤢ꤬ꤊꤜꤢꤪ꤭ ꤒꤟꤢꤧ꤬ꤗꤟꤢꤩ꤬ ꤒꤢ꤬ꤟꤢꤩ꤬

ꤢ꤬ꤊꤢꤨ꤭ ꤒꤟꤢꤧ꤬ꤗꤟꤢꤩ꤬ ꤒꤢ꤬ꤟꤢꤩ꤬



 ꤞꤢꤧꤑꤢꤩ꤭ꤥ꤬ ꤘꤢꤦ꤬ ꤊꤟꤢꤩꤊꤟꤢꤨ ꤋꤢꤨ꤬ꤋꤛꤢꤩ꤭ ꤒꤟꤢꤧ꤬ꤏꤝꤤꤏꤢꤧ꤭

ꤒꤟꤢꤧ꤬ꤘꤛꤢꤩꤞꤢꤧꤑꤢꤩ꤭ ꤐꤢꤐꤥ꤬ꤞꤤ꤭ ꤔꤌꤣ꤬

 ꤞꤢꤧꤑꤢꤩ꤭ꤥ꤬ ꤘꤢꤦ꤬ ꤊꤟꤢꤩꤊꤟꤢꤨ ꤋꤢꤨ꤬ꤋꤛꤢꤩ꤭ ꤒꤟꤢꤧ꤬ꤏꤝꤤꤏꤢꤧ꤭

ꤒꤟꤢꤧ꤬ꤘꤛꤢꤩꤞꤢꤧꤑꤢꤩ꤭ ꤐꤢꤐꤥ꤬ꤞꤤ꤭ ꤔꤌꤣ꤬

 ꤊꤟꤢꤩꤊꤟꤢꤨ ꤋꤢꤨ꤬ꤋꤛꤢꤩ꤭ ꤒꤟꤢꤧ꤬ꤏꤝꤤꤏꤢꤧ꤭

ꤓꤝꤟꤥ꤭ꤓꤛꤢ꤬ ꤞꤢꤧꤑꤢꤩ꤭ꤡꤟꤛꤢ ꤒꤢ꤬ꤟꤢꤩ꤬

• ꤞꤢꤧꤗꤟꤢꤦ꤬ ꤜꤢ꤬ꤋꤢꤦ, ꤢ꤬ꤓꤢ꤬ ꤋꤢꤨ꤬ꤊꤜꤢꤪ

• ꤏꤢꤧ꤭ ꤋꤢꤨ꤬ꤊꤜꤢꤪ

• ꤢ꤬ꤗꤟꤌꤢꤦ꤬ ꤓꤌꤣ꤭ ꤥ꤬ ꤔꤢ ꤞꤢꤧꤕꤚꤛꤢꤓꤢꤩ꤬, ꤕꤚꤛꤢꤓꤢꤩ꤬

• ꤐꤛꤢꤩ꤬ꤕꤜꤢꤪ꤬ ꤢ꤬ꤗꤢ꤬ꤢ꤬ꤏꤢꤪ꤭ꤟꤛꤢ꤭

• ꤞꤢꤧꤕꤜꤢꤪ꤬ ꤕꤟꤢ ꤕꤚꤢ꤭ꤟꤛꤢ꤭

• ꤔꤟꤢꤩ ꤟꤢꤧ꤭ꤚꤟꤢꤩ꤬ ꤡꤟꤢꤧ, ꤐꤟꤌꤣ ꤓꤛꤢ꤬ ꤐꤛꤢꤩ꤬ꤕꤜꤢꤪ꤬

• ꤐꤛꤢꤩ꤬ ꤊꤚꤛꤢ꤭

ꤊꤟꤢꤩꤊꤟꤢꤨ ꤛꤢꤩ꤭ꤗꤢ꤬ ꤢ꤬ꤗꤟꤢꤩ꤬ꤞꤛꤢꤩ꤭ ꤙꤢꤧ ꤢꤨ꤭

ꤊꤤ꤬ ꤒꤢ꤬ꤔꤢꤩ꤬ ꤢ꤬ ꤒꤟꤢ꤭ꤒꤟꤢꤩ꤬ ꤔꤢ ꤒꤥ꤬ ꤟꤢꤩꤗꤢ꤬ ꤢꤧꤟꤛꤢ꤭ 911 ꤔꤌꤣ꤬



ꤗꤛꤢꤕꤟꤢꤨ ꤞꤢꤧꤑꤢꤩ꤭ ꤊꤟꤢꤩꤊꤟꤢꤨ ꤒꤟꤢꤧ꤬ꤙꤢꤧ꤬ꤏꤢꤧ꤭ ꤒꤢ꤬ꤟꤢꤩ꤬ꤗꤛꤢꤕꤟꤢꤨ ꤞꤢꤧꤑꤢꤩ꤭ ꤊꤟꤢꤩꤊꤟꤢꤨ ꤒꤟꤢꤧ꤬ꤙꤢꤧ꤬ꤏꤢꤧ꤭ ꤒꤢ꤬ꤟꤢꤩ꤬

• ꤢ꤬ꤊꤜꤢꤪ꤭ ꤒꤟꤢꤧ꤬ꤗꤟꤢꤩ꤬꤯

• ꤒꤟꤢꤧ꤬ꤗꤟꤢꤩ꤬ ꤒꤥ꤭ꤙꤢꤧ꤬ ꤔꤢꤪ꤭ꤢꤩ꤬ꤏꤢꤪ꤭ ꤟꤢꤧ꤭ꤚꤛꤢꤩ꤬ ꤒꤢ꤬ꤟꤢꤩ꤬꤯

• ꤊꤢꤦ꤭ꤞꤛꤢ ꤟꤛꤢꤩ꤬ꤡꤟꤛꤢ ꤔꤢ ꤒꤟꤢ꤭ꤒꤟꤢꤧ꤬ ꤘꤣ 

ꤢ꤬ꤊꤟꤢꤨꤓꤛꤢ꤬ ꤔꤟꤢꤩ ꤒꤢ꤬ꤟꤢꤩ꤬ꤞꤤ꤭꤯

• ꤗꤟꤢꤩ꤬ ꤒꤟꤢꤧ꤬ꤗꤟꤢꤩ꤬ ꤙꤤ ꤋꤢ꤭ꤜꤟꤢꤩ ꤘꤢꤗꤢꤥ꤬ ꤞꤤ꤭ꤔꤌꤣ꤬꤯

• ꤟꤤ꤬ꤊꤢꤨ꤭ ꤒꤟꤢꤧ꤬ꤗꤟꤢꤩ꤬ ꤊꤟꤢꤩꤊꤟꤢꤨ ꤒꤢ꤬ꤟꤢꤩ꤬ - ꤞꤛꤢꤖꤢꤨ 

ꤟꤢꤩ ꤔꤢ ꤗꤟꤢꤩ꤬ꤒꤟꤢꤧ꤬ ꤙꤤ ꤗꤤ꤬ꤕꤟꤥ꤬, ꤓꤛꤢꤩ꤭ꤊꤟꤢꤨꤙꤢꤪ 

ꤚꤥ꤭, ꤟꤛꤢꤩ꤬ꤡꤟꤛꤢ ꤒꤟꤢꤧ꤬ꤗꤟꤢꤩ꤬ꤟꤥ꤭ ꤒꤥ꤬ꤗꤢ꤬ꤔꤢ 

ꤙꤢꤩ꤬ꤕꤜꤢꤪ ꤒꤟꤢ꤭ꤒꤟꤢꤧ꤬ ꤟꤥ꤭ ꤊꤢꤨ꤭ ꤖꤢꤨꤔꤌꤣ꤬ ꤒꤟꤢꤧ꤬ꤗꤟꤢꤩ꤬ 

ꤒꤢ꤬ꤟꤢꤩ꤬꤯



 ꤢ꤬ꤜꤢꤨꤜꤣ ꤒꤟꤢꤧ꤬ꤗꤟꤢꤩ꤬ꤡꤝꤟꤥ ꤘꤣ ꤊꤟꤢꤩꤊꤟꤢꤨ ꤋꤢꤨ꤬ꤋꤛꤢꤩ꤭
ꤒꤟꤢꤧ꤬ꤏꤝꤤꤏꤢꤧ꤭

 ꤢ꤬ꤜꤢꤨꤜꤣ ꤒꤟꤢꤧ꤬ꤗꤟꤢꤩ꤬ꤡꤝꤟꤥ ꤘꤣ ꤊꤟꤢꤩꤊꤟꤢꤨ ꤋꤢꤨ꤬ꤋꤛꤢꤩ꤭
ꤒꤟꤢꤧ꤬ꤏꤝꤤꤏꤢꤧ꤭

• ꤢꤧꤡꤛꤣ ꤘꤢ꤬ꤊꤢꤧ꤬ꤖꤢꤨ ꤘꤣ ꤋꤢ꤭ꤜꤟꤢꤩ ꤢ꤬ꤊꤢ꤬ꤡꤟꤢꤨꤊꤜꤢꤪ꤭ ꤔꤌꤣ꤬ 

(ꤗꤟꤢꤩ꤬ꤕꤢ꤬ꤜꤝꤟꤤ꤭ ꤒꤥ꤬ꤗꤢ꤬ꤔꤢ ꤙꤢꤪꤗꤥ꤭ ꤢꤧ꤭ꤋꤢꤨ꤭-air con ꤔꤌꤣ꤬)꤯

• ꤗꤟꤢꤩ꤬ꤊꤢ꤬ꤡꤟꤢꤨ ꤢꤧ꤬ꤞꤤ꤭ꤔꤟꤢꤩ ꤙꤢ ꤢ꤬ꤜꤢꤧ ꤔꤌꤣ꤬:

• ꤘꤛꤢ꤬ ꤥ꤬ ꤒꤢꤦ ꤘꤢ꤬ꤊꤢꤧ꤬ꤖꤢꤨ ꤒꤣ꤬ꤕꤚꤟꤢꤧ꤬ ꤕꤚꤢꤧ ꤞꤤ꤭ꤗꤢ꤬ ꤗꤟꤢꤩ꤬ꤒꤛꤢ꤭ꤗꤟꤢꤩ꤭, 

ꤢꤧ꤬ꤞꤤ꤭ ꤒꤟꤢꤧ꤬ꤙꤢꤧ꤬ꤏꤢꤧ꤭ꤗꤢ꤬ ꤢ꤬ꤡꤟꤛꤢꤩ꤭ꤟꤛꤢ꤭ ꤜꤣꤡꤟꤛꤢ ꤕꤚꤛꤢ꤭ ꤔꤟꤤ꤯

• ꤊꤤ꤬ ꤒꤢ꤬ꤔꤢꤩ꤬ ꤢ꤬ ꤒꤟꤢ꤭ꤒꤟꤢꤩ꤬ ꤔꤢ ꤒꤥ꤬ ꤟꤢꤩꤗꤢ꤬ ꤢꤧꤟꤛꤢ꤭ 9-1-1 ꤔꤌꤣ꤬꤯

o ꤡꤟꤢꤩ꤬ꤒꤟꤢ꤭ꤥ꤬ ꤢꤧ꤬ꤞꤤ꤭ ꤙꤤ ꤓꤛꤢꤩ꤭ ꤊꤢ꤬ꤡꤟꤢꤨ ꤘꤛꤢ꤬ꤔꤟꤌꤣ꤭ ꤔꤢ 

ꤓꤛꤢꤩ꤭ꤋꤛꤢꤊꤜꤢꤪ ꤔꤌꤣ꤬꤯

o ꤕꤜꤝꤥꤊꤛꤢ꤭ ꤢꤧ꤬ꤞꤤ꤭ ꤢ꤬ꤊꤜꤢꤪ꤭ ꤡꤟꤢ꤬, ꤞꤛꤢꤖꤢꤨ ꤟꤢꤩ ꤔꤢ ꤡꤟꤢ꤬ꤊꤜꤢꤪ꤭ 

ꤘꤟꤌꤣ꤭/ꤓꤟꤌꤣ꤬ ꤒꤢ꤬ꤟꤢꤩ꤬ꤔꤌꤣ꤬꤯

o ꤔꤢꤪ꤭ꤢꤩ꤬ ꤓꤛꤢꤩ꤭ꤋꤛꤢꤊꤜꤢꤪ ꤓꤢꤪ꤭, ꤒꤥ꤬ꤗꤢ꤬ꤔꤢ ꤊꤢ꤬ꤓꤥ꤭ ꤡꤟꤢꤩ꤬ꤡꤥ꤬ ꤔꤢ 

ꤓꤛꤢꤩ꤭ꤊꤢ꤬ꤡꤟꤢꤨ ꤞꤤ꤭ꤔꤌꤣ꤬ ꤚꤢꤪ ꤓꤢꤦ ꤜꤢꤨ꤭ ꤙꤤ ꤢꤧ꤬ ꤋꤢꤨ꤬ꤊꤜꤢꤪ, 

ꤊꤟꤛꤢ꤭ꤙꤥ꤭, ꤔꤟꤢꤩ, ꤕꤜꤢ꤭ꤜꤟꤢꤧ꤭ ꤔꤢ ꤋꤛꤢ꤬ꤕꤜꤢꤧ꤬ ꤞꤤ꤭ ꤔꤌꤣ꤬꤯

o ꤙꤢꤪꤗꤥ꤭ ꤕꤢ꤬ꤊꤢ꤬ ꤚꤢꤪ ꤗꤟꤢꤩ꤬ꤕꤢ꤬ꤜꤝꤤ꤭ ꤢ꤬ꤋꤢ꤭ꤏꤛꤢꤩ ꤋꤢ꤬꤭ꤙꤛꤢ꤬ ꤞꤤ꤭ꤔꤌꤣ꤬꤯



 ꤒꤢ꤬ꤊꤢꤪꤒꤢ꤬ꤊꤢꤧ꤬ꤔꤟꤤ ꤔꤟꤢꤧ꤬ ꤔꤟꤢꤩ ꤔꤢ ꤔꤟꤢꤧ꤬ ꤘꤢ꤬ꤊꤢꤧ꤬ꤋꤥ꤭ ꤔꤢ
ꤊꤟꤢꤩꤊꤟꤢꤨ ꤒꤟꤢꤧ꤬ꤕꤛꤢꤏꤢꤧ꤭꤭ ꤛꤢꤩ꤭ꤔꤌꤣ꤬

 ꤒꤢ꤬ꤊꤢꤪꤒꤢ꤬ꤊꤢꤧ꤬ꤔꤟꤤ ꤔꤟꤢꤧ꤬ ꤔꤟꤢꤩ ꤔꤢ ꤔꤟꤢꤧ꤬ ꤘꤢ꤬ꤊꤢꤧ꤬ꤋꤥ꤭ ꤔꤢ
ꤊꤟꤢꤩꤊꤟꤢꤨ ꤒꤟꤢꤧ꤬ꤕꤛꤢꤏꤢꤧ꤭꤭ ꤛꤢꤩ꤭ꤔꤌꤣ꤬

ꤥ꤭ꤢꤧꤔꤟꤤ ꤓꤛꤢꤩ꤭ - ꤥ꤭ꤢꤧ ꤓꤛꤢꤩ꤭ ꤞꤤ꤭ꤔꤌꤣ꤬ (soda ꤓꤛꤢꤩ꤭, ꤟꤢꤧ꤭ꤚꤛꤢꤩ꤬ꤑꤢꤩ꤭ 

ꤓꤛꤢꤩ꤭ꤏꤢꤦ꤭ ꤒꤥ꤬ꤗꤢ꤬ꤔꤢ ꤓꤛꤢꤩ꤭ꤏꤤꤕꤚꤛꤢꤩ꤭ ꤖꤢꤨꤔꤌꤣ꤬ꤒꤢ꤬ꤟꤢꤩ꤬ ꤗꤟꤢꤒꤥ꤬ꤔꤟꤤ)꤯

ꤜꤟꤢꤩ꤭ ꤛꤢ꤬ꤋꤢꤧ꤬ ꤔꤟꤢꤩ ꤢ꤬ꤊꤟꤢꤨ ꤛꤢꤩ꤭ꤢ꤬ꤑꤢꤩ꤭ ꤖꤛꤢꤩ ꤥ꤬ꤊꤟꤌꤣ ꤏꤛꤣꤋꤢꤧ꤭ ꤔꤌꤣ꤬ 

(ꤗꤟꤢꤩ꤬ꤕꤢ꤬ꤜꤝꤤ꤭ ꤒꤥ꤬ꤗꤢ꤬ꤔꤢ ꤙꤢꤪꤗꤥ꤭ ꤢꤧ꤭ꤊꤥ꤭ ꤗꤢ꤬ ꤢ꤬ꤚꤛꤢꤜꤣ ꤘꤢꤦ꤬ ꤟꤢꤪ)꤯

ꤊꤜꤟꤥ꤭ꤔꤟꤤ ꤋꤢꤨ꤬ꤊꤜꤟꤥ ꤓꤌꤣ꤭ꤚꤢꤪ ꤞꤛꤢ ꤟꤛꤢꤩ꤬ꤡꤟꤛꤢ ꤖꤝꤤ꤭ ꤞꤤ꤭ꤔꤌꤣ꤬꤯

ꤘꤢ꤬ꤊꤢꤧ꤬ꤋꤥ꤭ ꤒꤢ꤬ꤟꤢꤩ꤬ꤗꤢ꤬ ꤒꤥ꤭ꤙꤢꤧ꤬ ꤗꤛꤢꤋꤝꤢꤧ꤬ꤔꤟꤤ ꤋꤛꤢꤩ꤭ꤜꤢꤨ꤭ ꤒꤣ꤬ꤕꤚꤟꤢꤧ꤬ ꤔꤢ 

ꤒꤣ꤬ꤕꤚꤟꤢꤧ꤬ ꤊꤟꤢꤩꤊꤟꤢꤨ ꤒꤟꤢꤧ꤬ꤕꤛꤢꤏꤢꤧ꤭ ꤛꤢꤩ꤭ꤞꤤ꤭ ꤔꤌꤣ꤬꤯

ꤘꤢ꤬ꤊꤢꤧ꤬ꤖꤢꤨ ꤢ꤬ꤔꤟꤌꤣ꤭ꤞꤢꤧ꤭ ꤒꤥ꤬ꤗꤢ꤬ꤔꤢ ꤟꤛꤢ꤭ꤔꤟꤌꤣ꤭ꤗꤟꤢꤩ꤬ꤋꤛꤢꤩ꤭ ꤒꤢ꤬ꤟꤢꤩ꤬ ꤞꤤ꤭ꤗꤢ꤬ 

ꤘꤛꤢꤩꤗꤟꤢꤩ꤬ ꤛꤢ꤬ꤋꤢꤧ꤬ ꤢꤧ꤬ꤞꤤ꤭ ꤔꤌꤣ꤬ (ꤗꤟꤢꤩ꤬ꤓꤛꤢ꤬ ꤒꤟꤢꤧ꤬ꤗꤟꤢꤩ꤬ ꤏꤛꤣꤋꤢꤧ꤭ ꤒꤣ꤬ꤑꤢꤩ꤭ꤗꤢ꤬ 

20%) ꤚꤢꤪ ꤘꤛꤢ꤬ꤓꤢꤨ꤭ꤋꤛꤢꤩ꤭ꤜꤢꤨ꤭ ꤞꤢꤧꤕꤜꤢꤪ꤬ꤔꤌꤣ꤬꤯

ꤞꤢꤧꤑꤢꤩ꤭ꤥ꤬ꤊꤟꤌꤣ꤭ ꤔꤢ ꤢ꤬ꤚꤣ꤬ ꤒꤟꤢꤧ꤬ꤚꤤ꤬ ꤟꤢꤩ ꤔꤢ ꤒꤟꤢꤧ꤬ꤗꤟꤢꤩ꤬ ꤢ꤬ꤗꤟꤢ꤭, 

ꤟꤛꤢꤩ꤬ꤡꤟꤛꤢ꤬/ꤒꤟꤢꤧ꤬ꤒꤢ꤬ꤊꤢꤪꤒꤢ꤬ꤊꤢꤧ꤬ ꤒꤟꤢ꤭ꤒꤟꤢꤧ꤬, ꤊꤟꤢꤩ ꤡꤥ꤬ ꤒꤢ꤬ꤤ꤭, ꤞꤤ꤭ꤗꤢ꤬ 

ꤢ꤬ꤕꤛꤢꤏꤢꤧ꤭ ꤙꤢꤧ꤬ꤏꤢꤧ꤭ꤡꤟꤛꤢ ꤘꤣ ꤘꤛꤢ꤬ꤓꤢꤨ꤭ꤙꤢꤧ ꤞꤢꤧꤕꤜꤢꤪ꤬ ꤢ꤬ꤋꤢꤨ꤬ꤛꤢꤩ꤭ꤔꤌꤣ꤬ ꤔꤟꤤ꤯



ꤘꤢ꤬ꤊꤢꤧ꤬ꤖꤢꤨꤒꤢ꤬ꤟꤢꤩ꤬ ꤗꤟꤢꤩ꤬ꤡꤟꤛꤢ ꤗꤢ꤬ꤒꤢꤩ꤭ꤘꤢ꤬ꤊꤢꤧ꤬ꤖꤢꤨꤒꤢ꤬ꤟꤢꤩ꤬ ꤗꤟꤢꤩ꤬ꤡꤟꤛꤢ ꤗꤢ꤬ꤒꤢꤩ꤭

1. ꤞꤛꤥꤞꤛꤢ꤬ ꤊꤟꤢꤩꤊꤟꤢꤨ ꤋꤢꤨ꤬ꤋꤛꤢꤩ꤭ ꤒꤟꤢꤧ꤬ꤏꤝꤤꤏꤢꤧ꤭ ꤛꤢꤩ꤭ ꤔꤢ ꤒꤥ꤭ ꤒꤢ꤬ꤊꤢꤪꤒꤢ꤬ꤊꤢꤧ꤬ 

ꤛꤢꤩ꤭ ꤖꤢꤨꤒꤢꤩ꤭ ꤊꤜꤛꤢꤊꤜꤥ꤭ ꤔꤌꤣ꤬꤯

2. ꤒꤢ꤬ꤔꤢꤩ꤬ꤓꤢꤩ꤬ꤗꤛꤢꤊꤟꤌꤣ꤭ ꤔꤟꤢꤧ꤬ ꤒꤟꤢꤧ꤬ꤗꤟꤢꤩ꤬ꤊꤢꤨ꤭ ꤢ꤬ꤙꤢꤧ꤬ꤏꤢꤧ꤭ꤡꤟꤛꤢ ꤒꤢ꤬ꤟꤢꤩ꤬ꤔꤌꤣ꤬꤯

3. ꤚꤢ꤭ꤗꤢꤥ꤬ꤔꤟꤤꤊꤟꤌꤣ꤭ ꤒꤟꤢꤧ꤬ꤓꤝꤟꤥ꤭ꤓꤛꤢ꤬ꤊꤛꤢ꤭ ꤒꤢ꤬ꤟꤢꤩ꤬ ꤚꤤ꤬ꤊꤛꤢ꤭ꤔꤌꤣ꤬꤯

4. ꤗꤟꤢꤩ꤬ꤕꤜꤢꤪꤓꤛꤢ꤬ Health and Safety Committee 

(ꤒꤟꤢꤧ꤬ꤥ꤬ꤏꤥ꤬ꤥ꤬ꤕꤚꤛꤢ꤭ ꤔꤢ ꤒꤟꤢꤧ꤬ꤒꤢ꤬ꤊꤢꤪꤒꤢ꤬ꤊꤢꤧ꤬ ꤊꤢꤪ꤬ꤗꤢ꤬ꤒꤤ꤬) ꤔꤌꤣ꤬꤯

5. ꤖꤛꤢꤩꤥ꤬ꤕꤜꤢꤪ ꤕꤚꤟꤢꤧ꤬ ꤢꤧꤔꤟꤤ ꤚꤤ꤬ꤊꤛꤢ꤭ ꤘꤣ ꤔꤟꤢꤧ꤬ ꤘꤢ꤬ꤊꤢꤧ꤬ꤋꤥ꤭ ꤜꤟꤢꤪꤕꤤ꤭ ꤙꤢ 

ꤢ꤬ꤔꤟꤤꤙꤢꤧ ꤔꤌꤣ꤬꤯

6. ꤒꤣ꤬ꤕꤚꤟꤢꤧ꤬ ꤔꤢ ꤒꤣ꤬ꤕꤚꤟꤢꤧ꤬ ꤒꤥ꤭ ꤢꤧꤟꤛꤢ꤭ ꤡꤟꤛꤢ ꤖꤢꤨꤒꤢꤩ꤭ ꤔꤌꤣ꤬ ꤘꤢꤦ꤬ꤑꤟꤢ꤭ 

ꤔꤝꤤꤖꤛꤢꤩ ꤋꤛꤢꤩ꤭ꤜꤢꤨ꤭ꤔꤌꤣ꤬꤯

7. ꤒꤥ꤭ꤙꤢꤧ꤬ ꤕꤣꤋꤝꤢꤧ꤬ ꤗꤟꤢꤩ꤬ꤚꤛꤢꤓꤛꤢ꤬ ꤞꤤ꤭ ꤒꤟꤢꤧ꤬ꤊꤟꤢꤨꤞꤤ꤭ ꤖꤢꤨꤒꤢꤩ꤭ꤔꤌꤣ꤬ ꤒꤢ꤬ꤐꤛꤢꤩ꤬ 

ꤗꤛꤢꤕꤟꤢꤨ꤭ ꤊꤜꤛꤢꤊꤜꤥ꤭ ꤞꤤ꤭ꤔꤌꤣ꤬꤯

8. ꤒꤢ꤬ꤔꤢꤩ꤬ ꤔꤝꤥꤖꤛꤢꤩꤓꤢꤩ꤬ ꤕꤚꤟꤥꤜꤢꤨ꤭ ꤒꤟꤢꤧ꤬ ꤘꤣ ꤢ꤬ꤜꤥ꤬ꤘꤢꤨ꤬ꤜꤣ ꤒꤢ꤬ꤟꤢꤩ꤬ꤞꤤ꤭ ꤔꤌꤣ꤬꤯

9. ꤥ꤬ ꤔꤢ ꤕꤜꤢꤪꤗꤟꤢꤨ꤬ ꤚꤢꤪ ꤊꤝꤤ꤭ꤓꤛꤢ꤬ ꤞꤤ꤭ ꤘꤢ꤬ꤊꤢꤧ꤬ꤞꤢꤚꤢ ꤔꤢ ꤜꤟꤢꤩ꤭ ꤗꤟꤢꤩ꤬ꤓꤛꤢ꤬ ꤞꤤ꤭ 

ꤒꤟꤢꤧ꤬ꤔꤝꤥꤖꤛꤢꤩ ꤢ꤬ꤜꤥ꤬ꤘꤢꤨ꤬ꤜꤣ ꤛꤢꤩ꤭ꤒꤢ꤬ꤟꤢꤩ꤬ ꤞꤤ꤭ꤔꤌꤣ꤬꤯

ꤞꤢꤧ ꤞꤛꤥꤞꤛꤢ꤬ꤜꤣ ꤕꤟꤥ ꤟꤢꤩꤗꤢ꤬



 ꤗꤟꤢꤩ꤬ꤒꤥ꤭ꤗꤟꤢꤩ꤬ꤙꤢꤧ꤬ ꤒꤟꤢꤧ꤬ꤗꤟꤢꤩ꤬ꤋꤢ꤭ꤜꤟꤢꤩ ꤊꤢꤨ꤭
ꤒꤟꤢꤧ꤬ꤊꤝꤤ꤭ꤓꤛꤢ꤬ ꤒꤢ꤬ꤟꤢꤩ꤬

 ꤗꤟꤢꤩ꤬ꤒꤥ꤭ꤗꤟꤢꤩ꤬ꤙꤢꤧ꤬ ꤒꤟꤢꤧ꤬ꤗꤟꤢꤩ꤬ꤋꤢ꤭ꤜꤟꤢꤩ ꤊꤢꤨ꤭
ꤒꤟꤢꤧ꤬ꤊꤝꤤ꤭ꤓꤛꤢ꤬ ꤒꤢ꤬ꤟꤢꤩ꤬

• ꤚꤢ꤭ꤓꤢꤩ꤬ꤕꤚꤟꤥ ꤔꤢ ꤘꤢ꤬ꤊꤢꤧ꤬ꤖꤢꤨ ꤒꤟꤢꤧ꤬ꤒꤢ꤬ꤟꤢꤩ꤬ ꤟꤢꤩꤓꤛꤢ꤬ ꤒꤢ꤬ꤟꤢꤩ꤬꤯

• ꤕꤢ꤬ ꤥ꤬ ꤔꤢ ꤒꤟꤢꤧ꤬ꤘꤛꤢꤩ ꤘꤣ ꤘꤛꤢꤩꤥ꤬ ꤘꤢ꤬ꤊꤢꤧ꤬ꤖꤢꤨ ꤢ꤬ꤋꤝꤢ꤬ꤢ꤬ꤛꤢ꤬ ꤥ꤭ꤓꤛꤢꤩ꤭ 

ꤏꤛꤣꤋꤢꤧ꤭, ꤥ꤬ꤊꤟꤌꤣ ꤏꤛꤣꤋꤢꤧ꤭ ꤔꤢ ꤗꤟꤢꤩ꤬ꤊꤢ꤬ꤡꤟꤢꤨ ꤔꤟꤢꤩ ꤢ꤬ꤑꤢꤩ꤭ ꤏꤛꤣꤋꤢꤧ꤭ ꤞꤤ꤭ 

ꤖꤢꤨꤔꤌꤣ꤬꤯

• ꤕꤢ꤬ ꤥ꤬ ꤔꤢ ꤢꤩ꤬ꤡꤢꤩ꤬ꤔꤤ꤬ꤛꤢ꤬ ꤔꤢ ꤒꤟꤢꤧ꤬ꤕꤣꤒꤟꤢꤧ꤬ꤋꤝꤢꤧ꤬ ꤔꤢꤪ꤭ꤢꤩ꤬ꤒꤥ꤭ ꤊꤟꤢꤩꤊꤟꤢꤨ ꤔꤌꤣ꤬ 

(ꤞꤛꤢꤖꤢꤨ ꤟꤢꤩ ꤔꤢ ꤜꤟꤢꤩ꤭ ꤥ꤬ꤊꤟꤌꤣ ꤢ꤬ꤑꤢꤩ꤭ ꤊꤟꤢꤩꤢꤦ꤬ ꤋꤢ꤭ꤜꤟꤢꤩ꤭ ꤔꤢ/ꤒꤥ꤬ꤗꤢ꤬ꤔꤢ 

ꤗꤛꤢꤚꤛꤢꤔꤟꤤ ꤕꤚꤟꤢꤧ꤬ ꤘꤢ꤬ꤊꤢꤧ꤬ꤞꤢꤧ꤭ ꤒꤢ꤬ꤟꤢꤩ꤬ ꤒꤥ꤬ꤗꤢ꤬ꤔꤢ ꤢ꤬ꤕꤚꤟꤢꤧ꤬ ꤥ꤬ꤑꤟꤢꤩ꤭ ꤚꤢꤪ 

ꤟꤛꤢ꤭ꤔꤟꤌꤣ꤭ꤗꤟꤢꤩ꤬ꤋꤛꤢꤩ꤭ ꤒꤟꤢꤧ꤬ꤗꤟꤢꤩ꤬ ꤒꤢ꤬ꤟꤢꤩ꤬ꤔꤌꤣ꤬)꤯ 

• ꤔꤟꤢꤧ꤬ ꤘꤢ꤬ꤊꤢꤧ꤬ꤞꤢꤚꤢ ꤗꤢ꤬ ꤒꤥ꤭ꤙꤢꤧ꤬ ꤒꤢ꤬ꤔꤢꤩ꤬ꤥ꤬ꤔꤢꤩ꤬ ꤔꤟꤤ ꤊꤜꤛꤢꤊꤜꤥ꤭ ꤜꤟꤢꤩ꤭ 

ꤓꤢꤦꤡꤢꤩ꤭ ꤔꤟꤤ ꤊꤟꤢꤩꤊꤟꤢꤨ ꤒꤟꤢꤧ꤬ꤙꤢꤧ꤬ꤏꤢꤧ꤭ꤡꤟꤛꤢ ꤔꤌꤣ꤬ (ꤊꤟꤢꤩ ꤒꤟꤢꤧ꤬ꤊꤟꤢꤨ + 

ꤒꤟꤢꤧ꤬ꤗꤟꤢꤩ꤬ + ꤢ꤬ꤚꤣ꤬ ꤚꤤ꤬ꤊꤛꤢ꤭ ꤓꤝꤟꤥ꤭ꤓꤛꤢ꤬ꤡꤟꤛꤢ ꤙꤤ ꤒꤟꤢꤧ꤬ꤗꤟꤢꤩ꤬ꤊꤢꤨ꤭ ꤒꤢ꤬ꤟꤢꤩ꤬)꤯

• ꤗꤟꤢꤩ꤬ꤒꤟꤢ꤭ꤒꤟꤢꤩ꤬ ꤔꤢ ꤘꤢ꤬ꤊꤢꤧ꤬ꤖꤢꤨ ꤜꤟꤢꤪꤕꤜꤤ꤭, ꤕꤚꤟꤢꤧ꤬ꤗꤛꤢꤋꤝꤢꤧ꤬ ꤞꤢꤚꤢꤞꤤ꤭ ꤔꤢ 

ꤕꤚꤟꤢꤧ꤬ ꤕꤣꤋꤝꤢꤧ꤬ ꤞꤢꤚꤢ ꤜꤟꤢꤪꤕꤜꤤ꤭ ꤔꤌꤣ꤬ ꤞꤛꤥꤞꤛꤢ꤬ ꤓꤛꤢ꤬ꤓꤌꤣ꤭ꤟꤢꤪ 

ꤒꤟꤢꤧ꤬ꤒꤢ꤬ꤐꤛꤢꤩ꤬ ꤛꤢꤩ꤭ ꤔꤢ ꤔꤌꤣ꤬ ꤒꤟꤢꤧ꤬ꤙꤢꤧ꤬ꤞꤢꤧꤑꤢꤩ꤭ ꤢ꤬ꤚꤤ꤬ꤢ꤬ꤊꤛꤢ꤭ ꤛꤢꤩ꤭ ꤒꤢ꤬ꤟꤢꤩ꤬ 

ꤖꤢꤨꤔꤌꤣ꤬ꤔꤟꤤ꤯

ꤔꤟꤢꤧ꤬ ꤘꤢ꤬ꤊꤢꤧ꤬ꤞꤢꤚꤢ ꤗꤢ꤬ ꤒꤥ꤭ꤙꤢꤧ꤬ ꤒꤢ꤬ꤐꤛꤢꤩ꤬ ꤚꤢ꤭ꤒꤟꤢ꤭ꤥ꤬ ꤔꤟꤤ ꤜꤤ꤬ꤙꤢ꤬ ꤒꤟꤢꤧ꤬ꤒꤢ꤬ꤐꤛꤢꤩ꤬ 

ꤚꤢ꤭ꤒꤟꤢ꤭ꤥ꤬ ꤒꤣ꤬ꤙꤢ꤬ ꤚꤢꤪ ꤔꤌꤣ꤬ꤗꤢ꤬ ꤟꤢꤩ ꤔꤢ ꤒꤥ꤭ꤙꤢꤧ꤬ ꤒꤢ꤬ꤊꤢꤪꤒꤢ꤬ꤊꤢꤧ꤬ ꤘꤢ꤬ꤊꤢꤧ꤬ꤖꤢꤨ ꤔꤢ ꤊꤟꤢꤩꤊꤟꤢꤨ 

ꤋꤢꤨꤋꤛꤢꤩ꤭ ꤒꤟꤢꤧ꤬ꤏꤝꤤꤏꤢꤧ꤭ ꤖꤢꤨꤒꤢꤩ꤭ ꤔꤌꤣ꤬꤯ ꤒꤟꤢꤧ꤬ꤒꤢ꤬ꤐꤛꤢꤩ꤬ ꤛꤢꤩ꤭ꤗꤢ꤬ ꤒꤥ꤭ꤙꤢꤧ꤬:

ꤞꤢꤧ ꤞꤛꤥꤞꤛꤢ꤬ꤜꤣ ꤕꤟꤥ ꤟꤢꤩꤗꤢ꤬



ꤢ꤬ꤜꤥ꤬ Occupational Safety and Health 

Administration (OSHA- ꤒꤟꤢꤧ꤬ꤗꤟꤢꤩ꤬ꤊꤢꤨ꤭꤭ ꤒꤟꤢꤧ꤬ꤒꤢ꤬ꤊꤢꤪꤒꤢ꤬ꤊꤢꤧ꤬ ꤔꤢ 

ꤒꤟꤢꤧ꤬ꤥ꤬ꤏꤥ꤬ꤕꤚꤛꤢ꤭ ꤢ꤬ꤑꤢꤩ꤭ ꤒꤟꤢꤧ꤬ꤕꤣꤒꤟꤢꤧ꤬ꤞꤢꤨ꤭) ꤚꤢꤪ ꤔꤌꤣ꤬ꤗꤢ꤬ ꤜꤟꤢꤩ꤭ ꤗꤟꤢꤩ꤬ꤓꤛꤢ꤬ 

ꤒꤟꤢꤧ꤬ꤢꤛꤢꤡꤢꤦ ꤒꤟꤢꤧ꤬ꤘꤢꤗꤢ ꤚꤢꤪ ꤜꤟꤢꤩ ꤒꤢ꤬ꤊꤢꤪꤒꤢ꤬ꤊꤢꤧ꤬ ꤘꤢ꤬ꤊꤢꤧ꤬ꤖꤢꤨ ꤒꤢ꤬ꤟꤢꤩ꤬ ꤔꤢ 

ꤊꤟꤢꤩꤊꤟꤢꤨ ꤊꤜꤢꤧ꤭ ꤒꤟꤢꤧ꤬ꤗꤟꤢꤩ꤬ꤋꤢ꤭ꤜꤟꤢꤩ꤭ ꤒꤢ꤬ꤟꤢꤩ꤬ ꤢ꤬ꤑꤢꤩ꤭ ꤔꤌꤣ꤬꤯

ꤒꤟꤢꤧ꤬ꤒꤢꤩ꤭ ꤒꤢ꤬ꤟꤢꤩ꤬ꤗꤢ꤬ ꤢ꤬ꤕꤢ꤬ꤗꤢ꤬ꤒꤢꤩ꤭ ꤟꤢꤩꤗꤢ꤬ ꤙꤢꤧ꤬ꤘꤛꤢꤩꤥ꤬ ꤥ꤬ꤊꤟꤌꤣ ꤋꤢ꤭ꤜꤟꤢꤩ꤭ ꤙꤤ 

ꤋꤢ꤭ꤜꤟꤢꤩ꤭ꤊꤢ꤬ꤡꤟꤢꤨꤔꤌꤣ꤬, ꤙꤢꤧ꤬ ꤘꤛꤢꤩꤥ꤬ ꤓꤛꤢꤩ꤭ꤥ꤭, ꤊꤟꤢꤩꤊꤟꤢꤨ ꤙꤢꤧ꤬ꤏꤢꤪ꤭ꤒꤥ꤬ ꤢ꤬ꤑꤢꤩ꤭ ꤘꤢꤗꤢꤥ꤬ 

ꤢ꤬ꤏꤛꤣꤢ꤬ꤋꤢꤧ꤭, ꤓꤌꤣ꤭ꤚꤢꤪ ꤊꤤ꤬ ꤘꤢ꤬ꤊꤢꤧ꤬ꤖꤢꤨ ꤏꤝꤤꤏꤢꤧ꤭ ꤋꤢꤨ꤬ꤋꤛꤢꤩ꤭ ꤔꤢ ꤒꤟꤢꤧ꤬ꤗꤟꤢꤩ꤬-ꤊꤟꤢꤩꤊꤟꤢꤨ 

ꤛꤢꤩ꤭ ꤟꤢꤩꤗꤢ꤬ ꤙꤢꤧ꤬ ꤒꤢ꤬ꤐꤛꤢꤩ꤬ꤥ꤬ ꤒꤟꤢꤧ꤬ꤜꤥ꤬ꤕꤚꤛꤢ꤭ ꤗꤛꤢꤏꤢꤦ꤬ ꤖꤢꤨꤔꤌꤣ꤬꤯

ꤊꤝꤤ꤭ꤓꤛꤢ꤬ ꤘꤢ꤬ꤊꤢꤧ꤬ꤞꤢꤚꤢꤞꤤ꤭ ꤔꤢ ꤔꤢꤪ꤭ ꤘꤛꤢꤩ ꤒꤟꤢꤧ꤬ꤞꤛꤥꤞꤛꤢ꤬ ꤘꤣ ꤢꤧ꤬ꤞꤤ꤭ 

ꤘꤢ꤬ꤊꤢꤧ꤬ꤖꤢꤨꤞꤤ꤭ ꤢ꤬ꤑꤢꤩ꤭ ꤙꤢꤧ꤬ꤊꤛꤢꤔꤢ ꤒꤟꤢꤧ꤬ꤙꤢꤧ꤬ꤏꤢꤧ꤭ꤡꤟꤛꤢ ꤚꤤ꤬ꤊꤛꤢ꤭ ꤒꤢ꤬ꤟꤢꤩ꤬ ꤙꤤ 

ꤢ꤬ꤓꤝꤟꤥ꤭ꤓꤛꤢ꤬ ꤔꤢ ꤊꤟꤢꤩꤊꤟꤢꤨ ꤒꤟꤢꤧ꤬ꤏꤝꤤꤏꤢꤧ꤭, ꤓꤌꤣ꤭ꤚꤢꤪ ꤒꤟꤢꤧ꤬ꤏꤝꤤꤏꤢꤧ꤭ ꤓꤝꤟꤥ꤭ꤓꤛꤢ꤬ 

ꤋꤢꤧ꤬꤭ ꤒꤟꤢꤧ꤬ꤕꤣꤒꤟꤢꤧ꤬ꤞꤢꤨ꤭ ꤊꤜꤛꤢꤊꤜꤥ꤭ ꤗꤟꤢꤩ꤬ꤒꤥ꤭ꤗꤟꤢꤩ꤬ꤙꤢꤧ꤬ ꤒꤢ꤬ꤟꤢꤩ꤬ ꤖꤢꤨꤔꤌꤣ꤬꤯

Asuncion Valdivia Heat Illness and Fatality 

Prevention Act (ꤊꤟꤢꤩꤊꤟꤢꤨ ꤋꤢꤨ꤬ꤋꤛꤢꤩ꤭ ꤒꤟꤢꤧ꤬ꤏꤝꤤꤏꤢꤧ꤭ ꤔꤢ ꤒꤟꤢꤧ꤬ꤞꤛꤢꤩ꤭ ꤢ꤬ꤋꤢꤨ꤬ 

ꤒꤟꤢꤧ꤬ꤒꤢ꤬ꤊꤢꤪꤒꤢ꤬ꤊꤢꤧ꤬ ꤢꤨꤕꤢ꤬ꤒꤤ꤬):

 ꤊꤝꤤ꤭ꤓꤛꤢ꤬ ꤒꤟꤢꤧ꤬ꤒꤢ꤬ꤊꤢꤪꤒꤢ꤬ꤊꤟꤢꤧ꤬ ꤘꤣ CONGRESS-ꤋꤝꤤ

ꤒꤟꤢꤧ꤬ꤗꤟꤢꤩ꤬ ꤕꤚꤟꤢꤧ꤬ꤗꤟꤢꤩ꤬ꤒꤢ꤬ꤟꤢꤩ꤬ ꤔꤢ OSHA ꤥ꤬ ꤔꤌꤣ꤬

 ꤊꤝꤤ꤭ꤓꤛꤢ꤬ ꤒꤟꤢꤧ꤬ꤒꤢ꤬ꤊꤢꤪꤒꤢ꤬ꤊꤟꤢꤧ꤬ ꤘꤣ CONGRESS-ꤋꤝꤤ

ꤒꤟꤢꤧ꤬ꤗꤟꤢꤩ꤬ ꤕꤚꤟꤢꤧ꤬ꤗꤟꤢꤩ꤬ꤒꤢ꤬ꤟꤢꤩ꤬ ꤔꤢ OSHA ꤥ꤬ ꤔꤌꤣ꤬

ꤞꤢꤧ ꤞꤛꤥꤞꤛꤢ꤬ꤜꤣ ꤕꤟꤥ ꤟꤢꤩꤗꤢ꤬



ꤒꤢꤧꤞꤢꤧꤑꤢꤩ꤭ꤕꤟꤥ ꤢ꤬ꤚꤣ꤬ ꤒꤟꤢꤧ꤬ꤚꤤ꤬ꤒꤟꤢꤧ꤬ꤊꤛꤢ꤭ ꤟꤢꤩꤗꤢ꤬ ꤔꤟꤌꤣ꤭ꤜꤢꤩ꤭ꤗꤛꤢ ꤙꤤ

ꤘꤢ꤬ꤊꤢꤧ꤬ꤖꤢꤨ ꤒꤢ꤬ꤟꤢꤩ꤬ꤗꤢ꤬ ꤙꤤꤋꤢꤧ꤭ꤒꤢꤩ꤭꤮ꤙꤢꤧ꤬ꤙꤢꤧ꤬ ꤒꤥ꤭ꤙꤢꤧ꤬ 

ꤟꤛꤢ꤭ꤕꤢ꤬ꤔꤟꤌꤣ꤭ꤊꤟꤌꤣ꤭ ꤙꤤ ꤗꤟꤢꤩ꤬ꤓꤛꤢ꤬ꤞꤢꤧ꤭ Heat 
Stress Prevention and 

Response Plan (ꤊꤟꤢꤩꤊꤟꤢꤨ ꤒꤟꤢꤧ꤬ꤙꤢꤧ꤬ꤏꤢꤧ꤭ 

ꤢ꤬ꤑꤢꤩ꤭ ꤒꤟꤢꤧ꤬ꤒꤢ꤬ꤊꤢꤪꤒꤢ꤬ꤊꤢꤪ꤬ ꤔꤢ ꤒꤟꤢꤧ꤬ꤗꤟꤢꤩ꤬ꤒꤥ꤭ꤗꤟꤢꤩ꤬ꤙꤢꤧ꤬ 

ꤊꤜꤛꤢꤊꤜꤥ꤭ ꤒꤟꤢꤧ꤬ꤒꤢ꤬ꤐꤛꤢꤩ꤬) ꤢ꤬ꤋꤢꤧ꤭ꤞꤤ꤭ꤔꤌꤣ꤬ ꤔꤟꤤ

ꤊꤤ꤬ ꤕꤟꤢꤧ꤬ ꤗꤟꤢꤩ꤬ꤕꤚꤟꤥꤋꤛꤢꤩ꤭ꤜꤢꤨ꤭ ꤟꤢꤩꤗꤢ꤬ ꤢ꤬ꤚꤛꤢꤜꤣꤕꤢ꤭ ꤡꤢꤪ! 

ꤗꤟꤢꤩ꤬ ꤒꤟꤢꤧ꤬ꤋꤢꤧ꤭ ꤗꤟꤢꤩ꤬ꤕꤚꤟꤥꤜꤢꤨ꤭: ꤊꤝꤤ꤭ꤓꤛꤢ꤬ ꤞꤤ꤭ 

ꤘꤢ꤬ꤊꤢꤧ꤬ꤞꤢꤚꤢ ꤔꤢ ꤒꤟꤢꤧ꤬ꤒꤢ꤬ꤊꤢꤪꤒꤢ꤬ꤊꤢꤧ꤬ꤞꤤ꤭ ꤚꤢꤪ ꤔꤌꤣꤗꤢ꤬ 

ꤒꤥ꤭ꤙꤢꤧ꤬ ꤥ꤬ꤘꤢꤦ꤬ ꤙꤤ ꤘꤢ꤬ꤊꤢꤧ꤬ꤖꤢꤨꤞꤤ꤭ ꤢ꤬ꤊꤜꤢꤧ꤭, ꤚꤢꤪ ꤒꤢꤦ ꤔꤟꤢꤧ꤬ 

ꤢ꤬ꤑꤢꤩ꤭ ꤗꤟꤢ꤭ꤕꤚꤢꤧ ꤒꤥ꤬ ꤔꤟꤤ꤯


